
Uunga siunnersuut: Aningaasarsianit akileraarutit pillugit Inatsisartut inatsisaata 

allanngortinneranik Inatsisartut inatsisaat nr. x, xx. xxx 2020-meersoq. (Ingerlatseqatigiiffiit 

akileraarutaanik appaaneq soraarnerussutisianullu maleruagassat ilaannik allannguineq) 

(Aningaasaqarnermut naalakkersuisoq) 

 

Uunga siunnersuut: Pigisanit pissarsiat ilaasa akileraaruserneqartarnerat pillugu Inatsisartut 

Inatsisaata allanngortinneqarnera pillugu Inatsisartut inatsisaat nr. xx af xx. xxx 2020-meersoq 

(Atuuffissaasa annikillisinneqarnerat) 

(Aningaasaqarnermut naalakkersuisoq) 

 

Siumumiit naalakkersuisut nalimmassaataasussamik inatsisissanik saqqummiussaqarnerannut 

qujavugut.  

 

Eqqaamavarput utoqqalinersiaqartarneq pillugu aaqqissuusseqqinnerit kingunerisaannik tamatta 

utoqqalinissatsinnut ileqqaartussaatitaaleratta. Tamatumalu kinguerisaanik aamma pigisanit 

pissarsiat ilaasa akileraaruserneqartarnerat nalimmannaavigineqarnikuuvoq, taamatuttaarlu 

ingerlatseqatigiiffiit akileraarutaannut kalluaasumik. Minnerunngitsumillu siorna aningaasanut 

inatsimmi ingerlatseqatigiiffiit akileraarutaasa allanngortinneqarneranni akileraarut 

appartinneqarpoq taamaattumillu matumuuna inatsisinik nalimmassaaneq pissusissamisoorpoq. 

 

Taama oqaaseqarluta Inatsisartut inatsisissaattut siunnersuutit marluusut aningaasaqarnermut 

ataatsimiitsitaliami suliarineqartussanngorlugit inassutigaarput.  

